
1  

_script 
Danieli : 2:44-3:2 
Mutu : Kuonongeka kwa mphamvu za maufumu a anthu  
    amitundu ina   

Ndipereka moni wa Kumwamba kwa inu wokondedwa anzanga 
apaulendo.  Tiyeni tiyambe ndi mau apa Chibvumbulutso 6:17, 
amene akuti, “Chifukwa lafika tsiku lalikuru la mkwiyo wawo, 
ndipo akhoza kuima ndani?” 

Mupologalamu yatha tinali kukambirana pa Danieli 2:40-44, 
pamene tidaona nkhani ya zotsatira za maufumu anayi apa dziko 
lonse lapansi.  Ndipo lero pa Danieli 2:44-3:2, tisanthula za 
kuonongeka kwa mphamvu ya maufumu ya anthu amitundu ina. 

Danieli 2 
44. Ndipo masiku a mafumu aja Mulungu wa Kumwamba 

adzaika ufumu wotisudzaonongeka ku nthawi zonse, ndi 
ulamuliro wake sudzasiyidwira mtundu wina wa anthu, koma 
udzaphwanya ndi kutha maufumu awo onse, nudzakhala 
chikhalire. 

45. Umomudaonera kuti mwalaunasemedwa m’phiri popanda 
manja, ndi kuti udaperea chitsulo, mkuwa, dongo, siliva, ndi 
golidi; Mulungu wamkuru wadziwitsa mfumu chidzachitika 
m’tsogolomo; lotolinloona, ndi kumasulira kwake 
kwakhazikika. 

Pano tiyeni tiyambe ndi mau akuti wokana Kristu ndiye amene 
adzayeserakumanganso kapena kubwezeretsanso ufumu wa 
Aroma.  Iyeyu, adzakhala mfumu waulamuliro wankhanza monga 
muja anali Nebukadnezara poyamba pa ulamuliro wake 
(Chibvumbulutso 13).Uwu, ndiwo ulamuliro woyenera, koma 
pamene ulamuliro wotere ukhala m’dzanja la munthu woipa, 
ulamuliro wake umakhala woopsa kwambiri.  Umu, ndimo zinali 
ndi ulamuliro wa Nebukadnezara, ndipo zidzakhala momwemo ndi 
ulamuliro wa wokana Kristu. 

Tsono pamene Ambuye Yesu Kristu abweranso, adzalamulira 
monga wankhaza kotero kuti adzakhazikitsa pansi ulamuliro wina 
uliwonse wotsutsana ndiye Iye.  Awa, ndiwo mau amene ali pa 
Masalmo 2:9, amene akuti, “Udzawatyola ndi ndodo yachitsulo; 
udzawaphwanya monga mbiya ya woumba.”  Tere, ndimau awa, 

sipafunikanso kuti tilankhule monyengerera munthu ayi, popeza 
akubwera ndithu kudzatenga ulamuliro wonse pansi pano 
posachedwapa. 

Wokondedwa anzanga apaulendo, ndikoyenera kunena kuti mwala 
umene unasemedwakuphiri, wopanda manja, sukuimira wina 
aliyense koma Ambuye Yesu yekha.  Kutsindika kunena kuti uyu, 
simunthu, koma wodzozedwa wake wa Mulungu.  Taonani kuti 
Ambuye Yesu mwini, adanenetsa kuti Iye ndiye mwala umenewu.  
Tsono mwina m’nthawi yakeyo analipo anthu ambiri, amene 
analikubvetsa zomwe Kristu anali kulankhula kusiyana ndi ife lero 
lino.  Taonani pa Mateyu 21:44, adanena mau akuti, “Ndipo iye 
wakugwa pa mwala uwu, adzaphwanyika; koma pa iye amene 
udzamgwera, udzampera iye.”  Ichi, ndicho chimene amanena Paulo 
pa 1 Akorinto 3:11, pamene akuti, “Pakuti palibe munthu akhoza 
kuika maziko ena, koma amene aikidwako ndiwo Yesu Kristu.”  
Kutanthauza kuti, ngati inu mukugwa pamwala umenewu- kunena 
kuti ngati muika chikhulupiriro chanu mwa Kristu, ndi kudza 
kwake monga momwe muli, muzindikira kuti mwazi wake 
unakhetsedwa chifukwa cha inu, ndiye kuti 

mwafikapophwanyika.Kutanthauza kuti inu mwafikapothedwa, 
pakuti mwazindikira kuti palibe chinthu china chomwe 
chingakupulumutseni, koma Kristu yekha. 

Tsono tiyenera kudziwa kuti ‘mwala’ m’mau a Mulungu, umaimira 
Kristu pamene akugwira ntchito ngati Mpulumutsi ndi 
Oweruza.Tamvani pa Deuterenomo 32:15, mau akuti, “Koma 
Yesurunianasandukawonenepa, natazira; 
wasandukawonenepawakulawakuta ndi mafuta; pamenepo anasiya 
Mulungu amene anamlenga, napeputsathanthwe la chipulumutso 
chake.”Ndipo Deuterenomo 32:4, akunena kuti, “Thanthwe, ntchito 
yake ndi yangwiro; pakuti njira zake zonse ndi chiweruzo; Mulungu 
wokhulupirika ndi wopanda chisalungamo; Iye ndiye wolungama 
ndi wolunjika.”Kutanthauza kuti ndiye Mulungu wopulumutsa 
komanso oweruza, kotero kuti munthu wokana iye, adzaperedwa 
ndithu, koma amene amanga pa Iye ndiye amene amanga pa 
maziko olimba. 

Tsono mau aja tawerenga pa Danieli 2:44, akunena za nthawi 
yomwe Ambuye Yesu akubwera padziko lapansi ngati Oweruza, 
pamene adzagonjetsa ulamuliro wonse wotsutsana ndi Mulungu.  

Ichi, ndicho chithunzi chooneka bwino chakudzakwa Kristu 
kwachiwiri pansi pano, chomwe chikuonetsedwa bwino pa 
Chibvumbulutso 19:11-21.  Koma akutsindika kuti kubwera kwake 
kudzakhala koopsa, kwachionongeko ndi kolilitsa kwambiri 
(Zak.14:1-3, Yesaya 34:1-8). 

Kutsimikiza kuti kudzikweza kwa munthu pa ulamuliro wa dziko 
lapansi, umene unakhala ngati wamuyaya, udzathedwakamodzi-
mkamodzi.  Ichi, ndicho chinthu chimene inu ndi ine, 
timatisautsakuchimvetsa, koma chidzachitika ndithu.Kunena kuti 
tiri kukhala m’dziko lomwe likulandira chiweruzo.Sibwino kuganiza 
kuti zikuchitika zimenezi moyeserera ayi, chapita-chapita, 
dazililibemankhwala.Tikunena kuti ngati inu simungapange 
chisankho cha Yesu Kristu lero, ndiye kuti mudzaonongeka ndithu, 
popeza mulibe Mulungu.  Mwachisoni kuti anthu ambiri ali ndi 
chilako-lako chopitakuchipembedzo, koma safuna kupereka moyo 
wawo kwa Ambuye Yesu.  Tamvani Ambuye Yesu anali kudzichitira 
umboni pa Yohane 3:36, pamene anati, “Iye amene akhulupirira 
Mwanayoali nawo moyo wosatha; koma iye amene sakhulupirira 
Mwanayosadzaona moyo, koma mkwiyo wa Mulungu ukhala pa 

iye.”  Kutsimikiza mau akuti munthu wotsutsana ndi Mulungu, 
alibe mwayi wakuti akhoza kupulumutsidwa.Tere nthawi yabwino 
ndi ino pamene inu mukhoza kupanga chisankho choyenera ndi 
kumanga pamaziko oyenera.Nkhani ikuti pamene inu mukhala ndi 
chilako-lako cha kupembedza Mulungu, simuyenera kuchita 
mwachinyengo ayi.  Muyenera, kumupembedza Mulungu mumzimu 
ndi m’choonadi monga mwa mau aja ali pa Yohane 4:24, amene 
akuti, “Mulungu ndiye Mzimu; ndipo omlambira Iye, ayenera 
kumalmbira mu Mzimu ndi m’choonadi.”  Kodi inu 
mumamulambira Mulungu mopanda chinyengo? 

Wokondedwa anzanga apaulendo, ndifuna nditsindike ndi mau 
akuti, inu simuyenera kupita ku Kachisi ndi cholinga chakuti 
mupeze ulemu kapena kuti anthu akutameni ayi.Inu muyenera 
kuika chikhulupiriro chanu chonse mwa Kristu ngati Mpulumutsi 
wanu.Ichi, si chinthu chopepuka konse ayi.Tikunena kuti si 
chinthu chapafupi kupanga chisankho chogwadira Kristu.  
Kutanthauza kuti ngati muchita mwamasewera ndiye kuti Mwala 
umenewu, udzakuperani, koma pamene inu mukudzakwaMwala 

umenewu, udzakuchotserani zoipa zanu zonse ndikutchedwa 
mwana wa Mulungu. 

Tere tiri kunenetsa kuti tsiku lina, Mulungu akubwera ndi 
kuchotsa masiku a munthu pansi pano.  Kutanthauza kuti 
Mulungu akudza kudzathetsa ulamuliro wa munthu pansi pano ndi 
kukhazikitsa ulamuliro wake.  Uwu, ndiwo umene 
udzakhazikitsidwakwa zaka chikwi muulamuliro wa Yesu Kristu.  
Uwu, ndiwo ufumu womwe udzapitilirakwamuyaya.  Kodi inu muli 
wokonzeka lero lino kukhala mu Ufumu wa Mulungu kwamuyaya? 

46. Pamenepo mfumu Nebukadnezara anagwa nkhope yake 
pansi, nalambira Danieli, nati amthirire nsembe yaufa ndi ya 
zonunkhira zokoma. 

47. Mfumu inamyankha Danieli, niti, zoona Mulungu wako ndiye 
Mulungu wa milungu ndi mbuye wa mafumu, ndi 
wobvumbulutsa chinsinsi; popeza wakhozakubvumbulutsa 
chinsinsi ichi. 

Poyamba ndifuna tigwire mau akuti “mfumu Nebukadnezara 
anagwa nkhope yake pansi.”  Kutanthauza kuti anali kupereka 
ulemu kwa munthu woyenera ulemu.  Uwu, ndiulemu wapadera 

monga womwe Abramu anaonetsa kwa Mulungu pa Genesis 17:3, 
pamene mau akuti, “Ndipo Abramuanagwa nkhope pansi, ndipo 
Yehova ananena naye kuti, koma Ine, taona pangano langa liri ndi 
iwe.” 

Ndiye munkhani ya mundime ino, tikuona mfumu Nebukadnezara 
akugwankhope yake pansi pamaso pa Danieli.  Kunena kuti 
Nebukadnezara anali kupereka ulemu kwa Mulungu wa a Hebri, 
chifukwa anaona kuti kafotokonzedwe ndi kumasulira kwa loto 
lake, sikunachitike ndi mulungu kapena ndi munthu wamba ayi, 
koma Mulungu woona ndi wamoyo.  Ndiye monga mwa mwambo 
wa anthu amaiko akum’mawa, anachitira ulemu Mulungu 
ameneyu.   

Wokondedwa anzanga apaulendo, ndifuna kunenetsa pano kuti 
ulemu umene mfumu Nebukadnezara anapereka kwa Danieli, 
chinali chithunzi chakuzindikira Mulungu Wamkulu, wamoyo ndi 
woona.  Kodi inu mwa maumboni ochuluka amene mumamva 
kapena kuona, munazindikira kuti ndiMulunguyekhayo woyenera 
kumulambira? 



9  

Taonani Nebukadnezara wafika potsimikiza mtima kuti Mulungu 
wa Danieli ndiye Mulungu weni-weni, pamilungu yonse yomwe 
akhala akuilambira.  Kotero kuti uyu, ndiye Mulungu wa mafumu 
yonse, amene ndiye Mulungu wobvumbulutsazinsinsi.  Ichi, 
ndichimene adanena Paulo pa 1 Akorinto 2:10, pamene akunena 
kuti, “Koma kwa ife Mulungu anationetsera izi mwa Mzimu; pakuti 
Mzimu asanthula zonse, zakuya za Mulungu zomwe.”  Tere, nkhani 
iyi, ikutsimikiza kuti maufumu onse a dziko lapansi adzalemekeza 
mphamvu ndi ulamuliro wa Mulungu woona.  Ichi, ndicho 
chithunzi chomwe tikuchiona cha mfumu Nebukadnezara, amene 
anasankhidwa ndi Yehova kukhala mfumu ya mafumu, koma 
sanagwiritse ntchito bwino ulemu umenewu,ndiye pano malinga 
ndi zomwe wachita Danieli, mfumu yafika ponena kuti Yehova 
ndiye Mfumu Wamkulu wa mafumu onse. 

48. Pamenepo mfumu inasandutsa Danieli wamkuru, nimpatsa 
mphatso zazikuru zambiri, namlamulitsa dera lonse la ku 
Babulo; nakhala iye kazembe wamkuru wa anzeru onse a ku 
Babulo. 

Danieli pano wapatsidwa udindo waukulu ndi 
waulemu.Kutsimikiza kuti ndiye munthu amene wachita zazikulu.  
Kutanthauza kuti Danieli ndiye amene anali munthu wofunika pa 
zauzimu, amene anakwezedwa ndi Ambuye, ndipo pano 
wakwezedwa kukhala munthu wamkuru pa udindo wa dziko.  
Kutsimikiza kuti Danieli ndiye amene anakwezedwa mwachisomo 
cha Mulungu mwa kukonderedwa kwapadera 

Wokondedwa anzanga apaulendo, ndifuna tiphunzire kuti anthu 
amene amalemekeza Mulungu, adzalemekezeka ndithu m’dziko lino 
ndi anthu ena.Tikunena kuti Danieli analandira ulemu umenewu 
chifukwa anasankha kukhala paubale wabwino ndi Mulungu wake.  
Ndipo tikuphunziranso kuti, chimakhala chinthu chanzeru kuti 
mafumu, kapena atsogoleri aike anthu m’maudindoamene 
analandira bvumbulutsolochokerakwa Mulungu. 

49. Pamenepo Danieli anapempha mfumu, ndipo anaika Sadrake, 
Mesake ndi Abedinego, ayang’anire ntchito za dera la ku 
Babulo.  Koma Danieli anakhala m’bwalo la mfumu. 

Pano ndifuna kuyamba ndi mau akuti kukhala pachipata 
kumatanthauza kupatsidwa udindo woweruza.Taonani mu Genesis, 

Lot anakhala pachipata ngati oweruza mu Sodomo.Mu buku la 
Estere, Moredekayi anapatsidwanso udindo omwewo.Momwemonso 
pano Danieli wakwezedwa ndi kupatsidwa udindo oweruza ndi 
kukhala nduna yaikulu.Kunena kuti m’nyamataDanieli 
wakwezedwapaudindowoyendetsaBoma la dziko la Babulo.Tere, 
kuyambira pano mpaka kumapeto a buku limeneli, tipeza kuti 
Danieli ndiye amene mfumu akufunsirakoupangiri. 

Koma taonani kuti Danieli akukumbukira masiku ake a moyo wake 
wakale kuti anali ndi anzake, amene anachoka nawo pamodzi 
kudzikolakwawo, amene anali akapolo anzake komanso amene 
anayesedwanawo pamodzi, ndi kupambana limodzi.  Mwanjira ina 
tikunena kuti Danieli akukumbukira anzake amene anaima naye 
pamodzi pakutsatira lamulo la kusadzidetsa ndi zakudya wamba.  
Awa, ndiwo anyamata anzake a Danieli, amene anapembedzera 
naye pamodzi kuti Yehova awaululire tanthauzo la masomphenya 
kapena loto la mfumu. 

Tsono nkhani ikunena kuti monga anthu 
achikunjaamakumbukiraanzawom’maudindoadziko, momwemonso 
Danieli sanaiwale anzake pamene anakwezedwapaudindo 

waukulu.Kunena kuti Danieli anawaganizira ndi kuwakhulupirira 
kuti akhale m’maudindoakurunso. 

Danieli 3 

Pano ndifuna ndiyambe ndi mau akuti, m’chapter choyamba, 
tidaona kuti miyambo yachikunja, inaonetsedwa kuti ndiyo 
yoipa.M’chapter 2, taonanso kuti 
malingaliroachikunjanawonsoanaphwasulidwa.  Ndipo lero 
m’chapter 3, tiona kupepuka kwa zinthu zomwe akunja amazidalira 
kwambiri.  

1. Mfumu Nebukadnezara anapangafanolagolidi, msinkhu wake 
mikono makumi asanu ndi limodzi ndi thunthu lake mikono 
isanu ndi umodzi; analiimika pa chidikha cha Dura, m’dera la 
ku Babulo. 

2. Ndipo mfumu Nebukadnezara inatumizakukasonkhanitsa 
akalonga, akazembe ndi ziwanga, oweruza, akuluosunga 
chuma, mandoda, ankhoswe, ndi olamulira onse a madera, 
abwera kuzurulafanoliadaliimika mfumu Nebukadnezara. 

Pano ndifuna muone kuti chithunzi cha fanotikulionali ndicho 
chionetsero cha kuchuluka kwa chuma, komanso 
ndichochionetsero cha lusopakupangafanolokongolali.Tsono anthu 
ena akhala akunena kuti Nebukadnezara anapangafano limeneli 
pofuna kuchitira ulemu atate wake, otchedwa Nabopolasa.  Pamene 
ena amatianapangafanolo, pofuna kukweza ndi kulemekeza fanola 
Beli, amene ndi mulungu wa Babulo.  Koma tikaonetsetsa, tipeza 
kuti fanolianalipanga kudzionetsa iye mwini.  Ndikunena mau 
amenewa chifukwa Danieli ndiye amene anatsindika kunena kuti 
Nebukadnezara ndiye mutu wa golidi, mu loto lake.  Koma 
mwachisoni kuti Nebukadnezara m’malo mwakuti adzichepetse 
pamaso pa Mulungu, anadzipopa ndi kudzikweza, kotero kuti 
chithunzi cha fano la golidili, linali kuimira ufumu wake. 

Taonani Nebukadnezara anapangafanolotalika pafupi-fupi 90 ft 
ndipo linakhazikitsidwa m’chigwa cha Dura.Koma ngakhale 
chigwachi chinali ndi nyumba zitari-zitarizosanjikizana, fanoli linali 
kuonekerapatari pamwamba pa nyumbazi.Tere Dura ndiwo malo 
amene munali kudza anthu osiyana-siyana ochokera 
kumaderaakutari. 

Tsono pa mwambo wokhazikitsafanoli, panadza akuru-akuru a 
Boma, amene amayenera kufotokonzera anthu awo za kukongola 
ndi kufunika kwafanoli.  Tere ichi, ndicho chiyambi chofuna 
kubzala chipembedzo cha mafano m’mitima ya anthu.Koma mwina 
inu mukunsa kuti, kodi mfumu Nebukadnezara anali ndi cholinga 
chanji pakupangafano limeneli? 

Wokondedwa anzanga apaulendo, ndifuna muone kuti cholinga 
choyamba chinali chakusonyezakuukira Mulungu oona, ngakhale 
kuti anamupatsa ulamuliro waukulu padziko.Kutsindika kuti 
m’malo mwakuonetsa mtima woyamikira, iye anapanduka pamaso 
pake.Kachiwiri, tikuona kuti Nebukadnezara anali ndi mtima 
wodzikweza, kotero kuti iyi inali njira imodzi yakuti adzipatse 
ulemu.M’chitidwe uwu, ndiwo umene a Roma anauchitanso 
pambuyo pake.  Ndipo Kachitatu, Nebukadnezara anali ndi mtima 
wofuna kubweretsa umodzi wa anthu a mapfuko osiyana-siyana 
muufumu wake, mwanjira yoperekachilankhulo ndi chipembedzo 
chimodzi.  Iyi, ndiyo njira yomwe anafuna kukhazikitsa ulamuliro 
wolimba ndiwankhaza.  Mwanjira ina mfumu Nebukadnezara anali 

ndi cholinga chofuna kukhazikitsa chipembedzo chimodzi padziko 
lonse lapansi. 

Wokondedwa anzanga apaulendo, lero lino aliponso anthu ena, 
amene akuyesera kupanga chipembedzo chimodzi.Mwanjira 
imeneyi, tere tiri ndi chitsanzo cha bungwe la mipingo yonse 
padziko lapansi (World Council of Churches).  Ndiye tikunenetsa 
kuti pofuna kuti chipembedzo chilichonse chikondwe, 
padzapezekakuti Yesu, adzasiyidwandiposadzawerengedwanso 
kukhala Mpulumutsi kapena Mwana wa Mulungu.Tere, mukhoza 
kuona kuti zochitika zonsezi, zikulinga kufuna kuchotsa Mulungu 
kukhala Mulungu woona ndi wamoyo.Uku, ndiko kutsutsana 
naye.Ndiye tikunenetsa kuti ichi, ndichikonzero chomwe 
chidzatifikitsa m’nthawi ya chisauto chachikulu (The Great 
Tribulation) kwa munthu woipa komanso aneneri oipa onse.  Koma 
tiyenera kudziwa kuti chisauto ichi, chidzachitika pamene mpingo 
wa Ambuye padziko lonse utakwaturidwa kale.  Kutanthauza kuti 
Ambuye sadzalola kuti mpingo wake, (kunena wokhulupirira 
aliyense wakhungu lililonse ndi wochokera mbali zonse za dziko 
lapansi) uone chisautso chimenechi. 

Wokondedwa anzanga apaulendo ndifuna titsirize ndi mau akuti 
Yehova anafulumiza anthu akulu ndi omveka kuti apereke ulemu 
kumafano, ndipo pano Mulungu yemweyo akufulumiza mafumu 
kuti apereke mphatso zawo kuulemererowa Kristu.  Kutanthauza 
kuti ngati mfumu angapereke ulemu kwa Kristu, ndiye kuti anthu 
ena onse amene ali pansi paulamuliro wake adzachita chimodzi-
modzi kulemekeza dzina la Kristu.  Kodi inu ndinu munthu amene 
banja lanu, mudzi wanu ngakhalenso dziko lanu, likhozakutengako 
chitsanzo chokomakwa inu? 

Lero tilekeza pano.  Koma tinali kusanthula Danieli 2:44-3:2, 
pomwe tinali kuona za kuonongeka kwa mphamvu ya maufumu wa 
anthu amitundu ina. 

Ambuye akudalitseni inu lero.  Amen! 


